
Vuschà cun il venter
Ils Stadis unids mettan enavos l’ura

DA GUIU SOBIELA-CAANITZ

■ Ils Stadis unids (SU) han confermà
George W. Bush sco president e l’han
dà ina maioritad segira en las duas
chombras dal parlament. Per il pievel
èsi pia pli impurtant d’impedir mari-
daglias omosexualas che da segirar
cunter malsognas las var 40 milliuns
persunas che n’han nagina cassa da
malsauns. En l’«International Herald
Tribune» («IHT») dals 5 da november
scriva Maureen Dowd: «Igl è reussì al
president da vegnir reelegì, partend il
pajais tenor sfessas d’anguscha, intole-
ranza, ignoranza e domini religius» (p.
8). Il medem di ha Andrea Köhler com-
mentà en la «NZZ»: «Il president ha
mobilisà cun inschign ils sentiments da
quels che taidlan lur venter dapli che lur
chau e furman la maioritad dal pievel –
betg mo dal pievel american (…). La
persvasiun che Bush, meglier che Kerry,
possia defender las valurs religiusas e
convenziuns famigliaras, ha mobilisà
nunspetgadamain gist la populaziun da
las citads pitschnas americanas» (p. 43).
En il numer gia cità da l’«IHT» conclu-
da Garry Wills: «Pon ins anc numnar ils
SU ina naziun raschunaivla? (…) Els èn
naschids ord valurs dal scleriment – en-
cletga critica, toleranza, resguard envers
las cumprovas e las scienzas secularas
(…). Ils stadis seculars da l’Europa mo-
derna na chapeschan betg il fundamen-
talissem dals electurs americans; quest

n’è betg quai ch’i han emprendì d’enco-
nuscher pli baud tar ils SU» (p. 9). Lezza
maioritad d’Americans che renegeschan
il scleriment da lur istorgia e mettan
enavos l’ura da lur pajais vegn descritta
en l’essai reschnov* dal Libanais Tarek
Mitri, anteriur professur a las universi-
tads Harvard e da Genevra e collavura-
tur dal Cussegl ecumenic da las baselgias
(CEB, Genevra).

Duas tendenzas protestantas
A la fin dal 19avel tschientaner è cre-
schida la differenza tranter duas alas dal
protestantissem american, la liberala e la
conservativa. «Ils liberals èn spert ve-
gnids dominants en las facultads da teo-
logia da las universitads las pli renuma-
das, t. a. Harvard, Yale e Chicago (…). I
manegiavan ch’ins stoppia tscherner
tranter l’abandun da la cardientscha tra-
diziunala e sia revisiun tenor il progress
spiertal (…). Il cristianissem liberal era
fitg sensibel a la gistia sociala (…). Ils
conservativs manegiavan ch’el periclite-
schia l’identitad cristiana da l’America
(…). Ils pli militants numn’ins ‘funda-
mentalists’ (…) dapi la publicaziun a
Chicago, tranter 1910 e 1915, d’ina se-
ria d’ovras pitschnas entitulada ‘The
Fundamentals: A Testimony (‘perditga’)
to the Truth (‘vardad’)’. Varsaquants ele-
ments èn tipics dal protestantissem
american, per exempel (…) il proxim re-
turn da Cristus» (pp. 34-37). Divergen-
zas reguardavan era «l’importanza da la

gistia sociala (…). Ils protestants liberals
eran adina pli preoccupads da las du-
mondas da libertad e gistia (…). En plis
stadis dal sid n’aveva l’egualitad da dretg
tranter burgais betg abolì il domini ab-
solut dals alvs (…) che sfurzavan si als
nairs ina sort separaziun da las razzas
(…). Ils protestants conservativs (…)
eran pauc sensibels a la brama militanta
dals nairs» (pp. 43 e 46) ed han schizunt
cumbattì la midada constituziunala per
l’egualitad giuridica da las schlattainas.
Oz sustegnan els president Bush, tant
pli ch’el «sumeglia ad in predicatur sin
scantschala» (p. 128): «Cur che lez
proclama ch’el acceptia da manar il
mund liber en in cumbat che fetschia
part dals ‘plans da Dieu’, vegn el cumpa-
reglià da preditgant Mark Craig cun
Moses che traversia il flum e mainia ses
pievel encunter la terra da l’empermi-
schun» (p. 112). Ils protestants liberals
perencunter «crititgeschan la politica
exteriura [da Bush] en num da la morala
cristiana universala, il dretg internaziu-
nal e l’avertura ad autras religiuns e cul-
turas» (p. 80). Dentant «ston ins vesair
che l’influenza da las elitas cristianas li-
beralas sminuescha, cunzunt areguard la
guerra encunter l’Irac» (p. 144).

Etica cristiana e gistia globala
Ils protestants conservativs dals SU
mettan bler dapli pais sin mintga pled
da la Bibla, legida savens senza spiert
critic, che sin las pretaisas modernas

areguard ils dretgs umans. «Tenor in
sondagi da l’opiniun publica fatg da-
curt, manegian 44 % dals Americans
che Dieu haja dà l’entira Palestina al
pievel gidieu, entant che 36 % crajan
ch’il stadi da l’Israel accumpleschia la
profezia biblica ch’annunzia il return da
Cristus» (p. 173). Dalander il sustegn a
la politica israeliana d’occupaziun e co-
lonisaziun en l’intschess arab da Palesti-
na. «La confidenza dals protestants con-
servativs che las profezias biblicas s’ac-
cumpleschian s’empipa da dretgs e gi-
stia. Ella na s’interessa betg per la situa-
ziun dals cristians palestinais» (p. 181).
L’autur suttastritga ch’ils cristians libe-
rals perencunter sajan arrivads ad ina
posiziun equilibrada davart il giudais-
sem e la Palestina: «I han repassà lur
texts e mussaments ed als han purifi-
tgads da mintga menziun d’ina culpa
collectiva dals gidieus, d’in chasti divin e
da mintga expressiun d’odi e vendetga.
Ussa sa sentan els pli libers da crititgar
l’Israel (…) en ina perspectiva d’etica
cristiana e da gistia globala (…). I vesan
la Palestina sco in pajais nua ch’ina tra-
gedia umana succeda sut ils egls da la
carstgaunadad» (p. 184). 

Anc quatter guerras?
Mitri punctuescha ils quitads dals cri-
stians liberals americans per ils dretgs
umans: «I crititgeschan la politica exte-
riura dals SU e las inegualitads aifer lur
societad. I cumbattan era l’intoleranza

religiusa, cunzunt quella da varsaquants
protestants conservativs dapi ils 11 da
settember 2001» (p. 221) encunter ils
musulmans. D’avrigl 2003 han ils
manaders principals da la Baselgia me-
todista americana, quella dal president,
publitgà ina brev averta «‘per clamar
noss frar George W. Bush a la ricla’. Els
l’intimavan da midar ina politica in-
cumpatibla cun l’exempel da la vita e
dals mussaments da Cristus. Els al re-
proschavan era da favurisar la tscherna
da la violenza, schebain ch’el sa numna-
va sez in cristian plain cumpassiun (…).
L’uvestg [metodist dals SU] Melvin Tal-
bert, responsabel da relaziuns exteriuras
e represchentant da sia baselgia tar il
CEB, ha rapportà turnond da l’Irac che
las persunas ch’el haja entupà là n’hajan
betg savì pertge ch’ils SU las mazzavan.
El ha era declerà che l’Irac n’als smanat-
schia betg seriusamain» (p. 140). Uschè
manegia be ina minoritad dal pajais. Ils
plis burgais dals SU perencunter han
mussà d’approvar la politica guerrila da
Bush, ertavel dals cumbats dal 19avel
tschientaner encunter ils indigens amer-
indians. Perquai han ins dumandà ironi-
camain sch’il motto da ses aderents:
«Four more years!» («Anc quatter
onns!») na veglia vairamain dir: «Four
more wars!» («Anc quatter guerras!»). 

* Tarek Mitri, Au nom de la Bible, 
au nom de l’Amérique. Genevra (Labor 
et Fides, ISBN 2-8309-1138-5) 2004.

Danunder vegn la forza electrica?
Il cussegl federal vul dapli transparenza

■ (anr/ld) Davent da l’onn 2006 ve-
gnan ils consuments infurmads davart
la provegnientscha da la forza electri-
ca. Quai ha il cussegl federal decidì
ier. Frestgeras e schelenteras ston
purtar ina etichetta d’energia. En
l’avegnir duain ils consuments d’energia
electrica vegnir infurmads meglier da-
vart la provegnientscha da la forza elec-
trica. Davent da l’onn 2006 pon ils con-
suments constatar sin il quint – sper il
pretsch ed il consum da forza electrica –
era sch’il current electric è vegnì producì
cun implants idraulics, cun energia ato-
mara, cun energia dal vent u cun energia
solara. Uschia survegnan ils consuments
in agid impurtant per pudair decider
davart l’elecziun dal product d’energia
electrica. En il martgà avert – sco quai
ch’el è previs en la lescha davart l’electri-
citad – èn la libertad d’eleger il produ-
cent d’energia electrica e la transparenza
da producziun elements da muntada
centrala. Ils stadis da l’Uniun europea
(UE) èn gia dapli il prim da fanadur
2004 obligads d’inditgar la moda da
producziun da la forza electrica, punc-
tuescha il cussegl federal en ina commu-
nicaziun da pressa. 

Finanziaziun da la
forza electrica «verda»

La nova lescha davart il provediment
cun energia electrica oblighescha ils
producents da surpigliar l’energia da las
ovras che produceschan il current elec-
tric cun energias regenerablas (verda).
Questa producziun custa per ordinari
dapli. Quai munta alura custs supple-
mentars per ils gronds producents
d’energia electrica che ston surpigliar
l’energia regenerabla en media per 15
raps l’ura kilowat. Fin uss èn ils custs
supplementars da producziun (0.05
raps per ura kilowat) vegnids mess a
quint be als consuments da la regiun da

Etichetta d’energia 
per apparats da tegnairchasa

Dapli il prim da schaner 2002 sto il con-

d’energia vegnidas adattadas. Gia oz è ina
gronda part dals apparats dal tegnaichasa,
frestgeras e schelenteras suttamessas a la

A partir da 2006 duaja la derivanza dal current electric esser clera. KEYSTONESogn Martin ed ils Catalans
■ (gsc) En Catalugna fan ins batgaria
tradiziunalmain ils 11 da november;

vegn il di da batgaria»). Lez proverbi do-
vra ins cunzunt en senn figurativ, per

■ (cp) Sonda, ils 13 da november,
festivescha la gasetta giuvna
«PUNTS» ses 10avel anniversari a
Savognin. Sper ina retrospectiva cun
prelecziuns e films ed ina discussiun
da podi datti la saira concerts en la
Sala Grava.  Ils 29 d’avrigl 1994 èsi stà
uschè lunsch: Il numer 0 da l’emprima
gasetta surregiunala rumantscha è cum-
parì en Grischun. Da lezs temps aves-
san ils pli paucs involvads pensà ch’i
vegnia anc a dar «PUNTS» diesch onns
pli tard. Davairas hai dà durant quels
diesch onns baininqual turbulenza, ma
la primavaira da quest onn è cumparida
l’ediziun da giubileum da «PUNTS».
Ussa èsi temp da far festa. 

Retrospectiva e discussiun da podi
A partir da las 14.00 ha lieu sonda, ils
13 da november, en il Hotel Piz Mi-
tgel a Savognin ina retrospectiva, a la
quala tuts èn envidads e che è gratuita.
Da la partida vegnan er in gronda part
dals passa 100 (ex-)collavuraturs da la
gasetta giuvna ad esser per giudair e re-
flecatar 10 onns «PUNTS». Cun ina
retrospectiva cun prelecziuns e films
vegnan muments apartis, anecdotas e
texts dals ultims 126 numers a chattar
la via a Savognin. 

Davent da las 17.00 ha lieu ina dis-

cussiun da podi davart il tema «La giu-
ventetgna rumantscha e la restructura-
ziun da la Lia rumantscha». Partici-
pants a la discussiun èn Vincent Augu-
stin, president da la LR, Werner Cari-
giet, linguist ed emprim chauredactur
da «PUNTS», Fadrina Hofmann,
chauredactura da «PUNTS», e Chatri-
na Josty, presidenta da la Giuventetgna
Rumantscha (GiuRu).

Il meglier da la musica rumantscha
A las 20.30 cumenza en la Sala Grava a
Savognin ina saira cun concerts cun ils
Engiadinais Diabolics, Mario Pacchioli e
band, Fabulant e Tartaruga ed ils rappers
da las Liricas analas. Suenter ils concerts
cuntinuescha la saira cun ina disco.
L’entrada als concerts custa 20 francs (in-
clusiv in bon da 10 francs). Per abunents
da «PUNTS» è la saira gratuita. 

Pussaivladad da star sur notg
En la sala dal schurmetg civil a Riom
datti la pussaivladad da star sur notg
per 8.50 francs. Tranter Savognin e
Riom ciruculescha in Shuttle Bus gra-
tuit. La festa da 10 onns «PUNTS»
vegn organisada da la gasetta giuvna
ensemen cun las uniuns da giuven-
tetgna da Tinizong-Rona, Riom-Par-
sonz, Salouf e Savognin.

10 onns e na
in zichel stanchel

«PUNTS» festivescha a Savognin

